
Referat 

STYREMØTE  14.juni 2023  
Dialogmøte med Mattilsynet kl. 12-14.00.  
 
Tilstades:  Anders Schanche Rettedal, Hanne Lundal, Odd Einar Lundervold, Elin Fuglestad, Eirik Gilje.  
Meldt fråfall:  Jon Egil Østerhus og Lisa Marie Melhus. 
Referent:  Hilde Elin Østerhus 
Møtestad:  NMBU seksjon for småfeforsking.  

 

Saksliste: 

1/2023 a) Innkalling godkjent.  
b) Godkjenning av referat frå førre styremøte, vart godkjent via e-post.   

 

2/2023 Faste saker:   
a) Rekneskap og budsjett, gjennomgang og plan for innkreving av, og invitasjon til 

sponsormidlar.  
b) Handlingsplan. Endra dato for leiarmøte, og styremøte i august. Det blir sendt varsel 

om dette til lokallag og kommunisert via Facebook og nettsida.   
c) Arbeidsoppgåver 
d) Styreaktivitet / Møteverksemd.  

Deltok på møte med veterinærinstituttet, RSG vart høyrt om sine innspel.  
e) Lokallagsrunden. Alle opptekne av grasslått, lite kontakt.  
f) Neste styremøte: 9.august. 
g) RGL / Gjeterhund 
h) Evt. orienteringssaker 

  

19/2023 Ny kåringsdommar 
Grunna pensjonering av erfaren dommar i Ryfylke, har RSG behov for ny dommar i denne 
regionen. Johannes Skårland er føreslått, han er spurt og har takka ja. Han blir beskriven som 
glødande interessert og engasjert i sauehald og gjeterhundmiljøet.  
Elles er det no 20 dommarar spreidd utover i fylket.  
Kåringsansvarleg lagar oversikt over dommarar for i år, sender til styret.  
Vedtak: Johannes Skårland blir tilsett som kåringsdommar i RSG frå og med 1.juli 2023.  
 

20/2023 Dommarsamling.  
Gjennomgang av arbeidskontrakt for kåringsdommarar.  
Dommarsamling 24.august.  
Indekskrava aukar for kvit spæl og NKS i år, dette blir tema på dommarsamlinga, samt endringar 
på fleire andre rasar.  

 

14/2023 Dialogmøte med Mattilsynet  

Aktuell informasjon frå MT:  

1. KDD - Kronisk dårlege dyrehold  

RSG har etterspurt korleis det vert jobba med desse dyrehalda, og kva me kan gjere for at 
slike saker ikkje dreg ut i tid med unødig liding for dyr og menneske, og påfølgjande 

svekka omdøme for næringa. Mattilsynet orienterar kort om status med antal besetningar 
og korleis dei arbeider med kronisk dårlege dyrehald.  

• Mattilsynet sine erfaringstal viser at 1-3% av buskapane kan merkjast som «kronisk 

dårleg dyrehald», med variasjonar i ulike regionar og for ulike dyreslag. Det er i 

overkant av 2400 småfebuskapar i Rogaland, noko som tilseier at me må rekne med at 

25-75 buskapar kan merkjast som kronisk dårlege. Mattilsynet framhevar at fleirtalet 
av sauebønder driv bra, men at det er behov for å følgje opp dei dyrehalda som ikkje 

klarar å følgje krava i regelverket. MT har ikkje kapasitet til å ha direkte kontakt med 
alle buskapane med småfehald, og må prioritera kva for dyrehald dei skal følgja opp. 

MT er avhengige av å få informasjon om mogleg nye saker, men også innsyn i 

buskaper som driv bra. 
• MT har tre erfarne tilsette som kun er dedikert til dyrevelferdssaker, dei brukar tid på 

besetningar med kronisk dårleg dyrehald og bekymringsmeldingar. Dei jobbar 

konsentrert med få saker, som gjer at det vert kortare og meir kompakte løp, tettare 
samarbeid med næringa og RSG, smidigare og meir proaktiv jobbing. Alle bønder og 

dyreeigarar har rettigheiter i møte med staten, noko som betyr at viss eit vedtak blir 
klaga på, vil saka dra ut i tid.  

• Som eit døme på kva MT i Sør-Rogaland jobbar med i vår næring: frå nyttår til no, har 

MT fulgt opp 46 bekymringsmeldingar som gjeld småfehald. I 7 besetningar fann dei 

ingen avvik og ingen grunn til uro, i 8 besetningar er det godt håp om varig forbetring, 
5 besetningar ende med avvikling, 6 eigarar er politi-anmelde, og i 25 besetningar er 

det pålagt oppfølging av rådgjevar. I sum utgjer dette besetningar med til saman 4110 
dyr.  

2. Samarbeid og samhandling mellom RSG og MT.  

Samtale om aktuelle ambisjonar og aktivitetar dei komande 12 mnd. Ynskjer og idear til 
samarbeid, frå MT: 

• Kan det vere aktuelt å utarbeide ei «fadderliste» i kvart lokallag, godkjend av styret og 

MT?  

• Arrangere Temadag for faddarar i RSG, sikre fagleg forankring og pedagogisk 
handsaming av folk? 

• Dyrevelferdsansvarleg i RSG-styret og i lokallaga? 

• Oppmoda ansvarlege naboar til å seie frå og melde frå når dyr ikkje har tilfredsstillande 

høve til å leve i. 

• Kan RSG bidra til haldningsendring? Ein del bønder skjønar ikkje at krava til dyrevelferd 
er høgare no. Å drive slik far og farfar gjorde, er ikkje alltid nok. Å vere ueinig med MT 

er ikkje eit argument for å halde fram med å drive dårleg. MT ser berre etter at dei 

krava som Stortinget har sett, blir etterlevd. Dette er krav som sauebonden skal og må 
forhalda seg til, anten ein ser seg som næringsutøvar eller dyrehaldar berre for 

landskapspleie og kos.  

• Det er eit ønske frå MT at RSG er med og løftar fram MT og deira arbeid. 
 

13/2023 Leiarmøte 2023 
Ny dato: 27.og28.oktober  
Hotell: ikkje avgjort enno, vonar å ha dette klart ila sommaren. Programmet er stort sett i boks; 
hovudfokus på dyrevelferd som emne då det er høgaktuelt frå fleire hald i næringa.  
RSG vil invitere vereringane, gjeterhundlaget og raselaga, for fagleg påfyll og sosialt lag. 
Ambisjonen er å sende ut endeleg invitasjon i midten av august.  

Evt. Genprøvar: Førespurnad frå Forsand sau og geit med ønske om at bruksbesetningar også bør 
kunne få høve til å ta GS prøvar. Styret diskuterer saka neste gong styret er samla og tek stilling 
til om saka skal fremjast for NSG på eit seinare tidspunkt.  
 
Invitasjon frå Hedmark og Oppland Sau og geit, om felles styremøte og treffpunkt då dei kjem 
sørover på reise. Styret i RSG imøtekjem denne og ser fram til å treffe dei 9.august.  
 
Teamsmøte for sentralt tillitsvalde, 20.juni kl. 20-21.00 (representantskapsmøte)  
1 frå kvart fylke har talerett, alle kan delta, i tillegg til programkomiteen.  

